ALI PASHE TEPELENA DHE ETNITE
E PASHALLEKUT TE JANINES
NEVROJTIMET E LIKUT
ALI PASHA OF TEPELENI AND THE ETHNIC

GROUPS IN THE PASHALIK OF IOANNINA
IN LEAKE’S OBSERVATIONS

Shpresa Hoxha

S’ka dyshim se né vargun e udhé-
taréve mé té réndésishém té shek. XIX,
qé vizituan Shqipéring, ishte ushtaraku
dhe diplomati anglez, studiuesi i lash-
tésisé dhe i albanologjisé, William Mar-
tin Leake. Né Shqipéri, si¢ dihet, erdhi
né fund té vitit 1804. Béhet e ditur se
né fillim té vitit 1805 erdhi né Tepelené
ku takohet me Ali Pashé Tepelenén.
Paraprakisht, zuri konak né shtépiné
e Jusuf Agé Arapit, ku géndroi prej 28.
XII1804 e deri mé 6. 1 1805. Aty mblo-
dhi té dhénat pér Pashain shqiptar, pér
fjalorin e tij, pér oborrin dhe pér poli-
tikén e tij.

Pér Likun, Ali Pasha kishte njé gén-
drim té vrazhdé ndaj njerézve, ndérsa
greqishten e shkruante si éshté mé sé
keqi. Sidoqofté ato pak fjalé pér Pashain
shqiptar, Liku i pérmend népérmes njé
shtojce té veprés:” Ali Pasha”, té cilén e
ka shkruar biografi i tij Haxhi Shehreti.
Porse né kété shtojcé té késaj vepre,
Haxhi Shehreti flet shumé pak pér ka-

rakterin e Pashait shqiptar dhe se ai mé
tepér bén fjalé pér veprimet politike t&
Ali Pashé Tepelenés, deri te nénshtrimi
i suljotéve né vitin 1803. Né fund t&é
fundit, Liku duke dhéné njé mendim
rreth veprés sé Haxhi Shehretit thek-
son: “Duke e studiuar veprén e poetit
pér Pashain shgiptar né vargje, pra
duke folur pér njé burim historie rreth
njé figure, nuk duhet 1éné anash faktin
se autori ka lajthitje né vlerésime dhe si
mysliman me fe, i konsideron té krish-
terét si racé mé e ulét”. Késhtu, gjithnjé
sipas Likut “tradhtia dhe vrazhdésia
dy tipare té shenjta té respektuara té
mencurisé dhe té forcés sé tij. !

Ne vitet 1788-1803 Pashalléku i Jan-
inés shtrihej prej viseve né jug té lumit
Shkumbin e deri te Arta. Si te koha kur
Ali Pashé Tepelena i nénshtroi suljotét,
ndérsa mé voné Beratin, téré Caméring,
Gjirokastrén dhe Delvinén. Pashalléku
i tij tashmé pérfshinte téré Shqipériné e

Jugut, Akarnaning, njé pjesé té Etolisé,
Morené dhe njé pjesé té réndésishme
té Magedonisé.? Pashalléku i Janinés né
fakt, me prona té médha formonte njé
katérkéndésh kénddrejté me grykén e
Vardarit, né gjirin e Korintit, me Gjirin
e Selanikut, me fushat e Thesalisé¢ dhe
me vargmalet e larta té Pindit. Né kéte
shtet t¢ madh jetonin aférsisht dy milio-
né banoré me shumicé shgiptaré dhe
greké, dhe pak vllahé e cifuté.?

NEé fillim té shek XIX, kur Liku shkeli
pér heré té paré né Shqipéri, Pashal-
leku i Janinés kishte gené né kulmin
e fuqisé sé vet, ndérsa Janina ishte
gendér e njohur e zhvillimit ekonomik,
e jetés shoggérore politike dhe kulturore
e shqiptaréve. Aty feudalét shqiptaré
formuan aristokraciné feudale té qy-
tetit dhe kohé pas kohe karvanét e tyre
tregtare, t¢ cilat i tejkalonin kufijté e
Ballkanit, duke i eksportuar mallrat e
tyre né tregjet e Vjenés, t& Triestes, t&
Odesés, efj.

Né shkrimet e tij Liku nuk pérmend
strukturén e popullsisé né Pashallékun
e Ali Pashé Tepelenés, pra nuk bén
fjalé pér njé popullsi té gjithmbarshme
té Pashallékut té Janinés. Njé burim
té vetém e gjysmak e kemi nga autori
fréng Bessier. Ai bén t& ditur se né
fillim t& shek. XIX, popullsia e hapé-
sirés gjeografike nén sundimin e Ali
Pashé Janinés pérbéhej prej 1.430.000
banorésh, prej té ciléve 748.000 greke
(ortodoksé shqiptaré e greke), 662.000
myslimané dhe 20.000 hebren;.*

Nga shénimet e studiuesve, t& kon-

sujve t& Fugive t¢ Médha dhe udhé-
pérshkruesve té dhjetévjecaréve té fun-
dit t& shek. XVIII dhe té dhjetévjecaréve
té paré té fillimit t& shek. XIX, béhet e
ditur se struktura e popullsisé né Pa-
shallékun e madh té Janinés ishte mjaft
heterogjene. Eshté e kuptueshme qé
njé krijesé gati shtetérore, si ajo e Ali
Pashés, qé pérfshinte territorin prej
Shqipérisé sé Mesme deri né More, até
té Jugut, njé pjesé t&¢ Maqgedonisé sé
Egjeut, mé tepér se gjysmén e Thesalisé
dhe prej Camérisé deri te Kanali i Kor-
intit, kishte popullata t& ndryshme.

Né krahinat jugore t& Shqipérisé
dhe né Caméri dominonte popullsia
shgiptare ku kishte pak turq, hebrenj
dhe nj¢ numér simbolik grekésh.
Shqiptarét mbizotéronin né numér
edhe né Caméri, ndérsa né Janiné me
rrethiné vérehej njé pérzierje e madhe
shqiptare, greke, vllahe dhe njé numér
i konsiderueshém hebrenjsh.

Eshté pér t'u véné né dukje se Liku
i jep njé hapésiré t&¢ madhe pranisé
sé grekéve dhe té vllahéve, por jo né
kryeqgendrén e Pashallékut té Janinés
me rrethiné. Ai duke i pérmendur vlla-
hét bén té ditur se ata jetonin prané
shqiptaréve rreth fushés sé Devollit e
ligenit té Prespés. Liku merret pak a
shumé edhe me historiné e vllahéve
si njé kategori e vecanté etnike qé né
fillim t& shek. XII. Pérndryshe, koloneli
i artilerisé angleze, na méson se gjaté
kohés sé udhétimeve té tij népér ra-
jonet e Pashallékut té Janinés, vllahét e
Greqisé i quanin, si thoté ai “Tzuban”

(Pastores), dmth. cobané.

Né kapitullin e treté té veprés: “Kér-
kimené Greqi”, véshtrimet e Likut shkoj-
né pértej prezantimit té gjuhés shqipe
e té gregishtes, pra shkojné edhe tutje
prezantimit té historisé sé shqiptaréve
dhe té gjuhés shqipe. Kété heré ai merr
né konsideraté njé analizé t& shkurtér,
por té gélluar pér vllahishten e bullgari-
shten, duke i rrokur gjithnjé né kon-
tekst me shqipen e greqishten. Ishte
plotésisht e logjikshme gé Liku me
gjithé njohurité modeste pér vllahish-
ten e bullgarishten, né kérkimet e tij t&
merrej me kéto dy gjuhé, té paktén né
planin leksikografik, duke pasur para
sé gjithash faktin se prané shqiptaréve
jetonin vllahét dhe njé pérqindje e
vogél e bullgaréve né fushén e Devollit
e né pellgun e ligenit t& Prespés. Kétu
me gjasé, pér simbiozén e shqiptaréve
me kéta té fundit, Liku kishte parasysh
simbiozén shqgiptaro - bullgare, s'ka
dyshim me njé epérsi tejet t& madhe
numerike mbi kéto té dyja né kufijté e
sotém administrativ té Shqipérisé.

Historia e vllahéve éshté, megjith-
até ajo, qé pér albanologun dhe ball-
kanologun anglez &shté prioritet né
paraqitjen e vllahéve pérbrenda kétij
kapitulli. Késhtu pér vllahét e Greqisé
(e té Shqipérisé - vérejtja joné), ai bén té
ditur se ata dalin né skenén historike
kur edhe shqiptarét, dmth., aty rreth
shek. XI dhe XII. ¢

Sidogofté mendimi i tij se nga
transaksionet, ndryshimet e pozités
sé vllahéve gé nga ajo kohé e deri te

rénia e Konstantinopojés (mé 1204 nga
kryqétarét e kryqézatés sé katért, sipas
Likut f. 243, kurse rénia definitive e saj
ndodhi mé 1453, me pushtimin e Kon-
stantinopojés nga Sulltan Mehmeti
- Pushtuesi), té lidhura me identite-
tin e gjuhés vllahe dhe qé déshmojné
se ata ishin njé degé e kombit rumun.
Konsideroj se ky mendim i tij éshté
i drejté dhe nuk bie né kundérshtim
me literaturén e sotme historike dhe
gjuhésore pér vllahét dhe vllahishten.
Natyrisht kétu Liku bén fjalé pérafér-
sisht pér djepin eventual, té t& paréve
té vllahéve, i cili ishte né anén veriore
té rrjedhés sé Danubit té poshtém, té
njohur me emrin Vllahia. Bie né sy po
ashtu se Liku nuk bén fjalé pér njé kate-
gori té vecanté etnike té quajtur arvani-
to-vllah, té pranishém me gjasé qé nga
fillimi i shek. XIV né rrafshnaltén e
Thesalisé aty ku dikur shqiptarét kishin
gené njé térési e posagme etnike para se
té shtegtonin drejt Beotisé dhe Atikés. ”

Liku né vijim, duke udhétuar nga
njéri vend né tjetrin, vé né dukje se fjala
vllah nga grekét shpesh zihet ngoje
edhe pér shqiptarét edhe pér vllahét,
ngase kété atribut kujtoj se grekét iu
mveshin kétyre dy popujve sa pér té
déshmuar jetén e tyre endacake dhe aq
edhe pér t'i néngmuar né organizimin e
jetés sé tyre baritore. S'"do mend se, di-
jetari anglez nuk bén fjalé kétu pér atrib-
utin ndonjéheré negativ té termit vllah,
pér shqiptarét, porse ai bén fjalé pér njé
grup malésorésh si thoté ai “greké” té
Moresé dhe barinj té Arkadisé qé né

fakt kané mundur té ishin né njé pjesé
té madhe shqiptaré. *Pérndryshe ai
konsideron se gjuha vllahe né Greqi
kishte mbizotéruar né malet e Pindit
e t& Olimpit, né Shqipéri, né kreshtat
e térthorta t& Magedonisé Veriore e té&
Thesalisé. Po ashtu, Liku bén té ditur se
vllahét e vérteté kané huazuar alfabe-
tin ilir (mendojmé alfabetin shqip — vérejtja
ime), té cilin ata e pérdorin.’?

Né fund té véshtrimeve relativisht
té pasura historike pér vllahét, mé pak
pér shqiptarét e pér bullgarét, Liku
pérmend fjalorin katér gjuhésh té cilin
né greqishte ai e quan: “Lexicon Tetra-
glosson”, gé si thoté ai éshté shtypur
me shkronja greke pesédhjeté vite mé
paré né Voskopojé. 1

Duke béré fjalé pér gjuhén shqipe
dhe gregishten, dhe duke béré njé
analizé té shkurtér pér vllahishten dhe
bullgarishten, né kontekst me shgipen
dhe me greqishten, ai shkurt pér-
mend popullatén sllave, pérvec atyre
té Manastirit, Prilepit, Ohrit, Prespés
etj.,, té cilét i quan me emér té njohur
bullgaré. Pra ai nuk bén fjalé pér sl-
lavo-maqgedonét por pér bullgarét né
kéto rajone. Ai vé né dukje se prané
shqiptaréve rreth fushés sé Devollit e
ligenit té Prespés, jetojné vllahét dhe
njé pérqgindje e vogél e bullgaréve.
Kur flitet pér simbiozén e shqiptaréve
me kéta té fundit, Liku kishte parasysh
simbiozén shqiptaro-bullgare, por pa
dyshim me njé epérsi numerike mbi
etniné bullgare dhe vllahe, né viset e
sotme té Shqipérisé.

Si¢ u pérmend mé sipér, William
Martin Leake-u nuk shkruan askund
né veprat e tij pér popullin sllavo-
magqedon, as pér shtetin e Magedonisé.
Popullsiné sllave té kétyre viseve ai e
quan me té drejté bullgare, ndérsa terri-
torin e shtetit t&¢ Magedonisé sé sotme
e quan me termin e vjetér gjeografik
“Macedonia” dmth. Magedoni."?

SUMMARY

William Martin Leake, the English
special envoy from 1804 - 1809 from
the British Government was charged
with the mission of the political-stra-
tegic observer in the Northern Greece
and in the Southern Albania.

Living inside the Court of Ali Pasha
of Tepeleni, the sojourn of the English
diplomat except of the political - mili-
tary character it also had the research
and scientific character. The English di-
plomacy of that time was in the cross-
roads and when the strategic authority
of the British Kingdom in the Jon Sea
was endangered, the Pashalik of Ali
Pasha of Tepeleni played a very impor-
tant part for the fulfilment or miscar-
riage of the long term plans of England
in this part of the Balkans.

The English missionary obviously
had known the presence of the other
people that had been living in the great
Pashalik of Ali Pasha of Tepeleni. He
wrote about Greeks, Walachians, Bul-
garians, etc. So, he considered Wala-
chians as an ethnic group, while their

ancestors’ ancient cradle was in the
northern part of the Lower Danube,
meanwhile for their language he made
known to us that they used Walachian
and that they borrowed the Illyrian
alphabet by the meaning of the Alba-
nian alphabet. In this composition of
multiethnic symbiosis, based on his
work “Researches in Greece”, it comes
out that he had noticed the Albanian -
Bulgarian symbiosis in the nowadays
Southern Albania.

Me pak fjalé

William Martin Leake, i dérguari spe-
cial i Anglisé prej vitit 1804 deri né vitin
1809, nga Qeveria Angleze u ngarkua me
detyré té vézhguesit politiko - strategjik né
Greqiné Veriore dhe né Shqipériné Jugore.

Duke jetuar prané oborrit té Ali Pashé
Tepelenés, géndrimi i diplomatit anglez,
pérveg karakterit politiko-ushtarak, kishte
edhe karakter kérkimor-shkencor. Diplo-
macia angleze atéheré gjendej né udhékryq
dhe kur Mbretérisé Britanike iu rrezikua
autoriteti strategjik né Detin Jon, Pashal-
léku i Ali Pashé Tepelenés luante njé rol té
réndésishém pér realizimin ose déshtimin
e planeve afatgjate té Anglisé né kété pjesé
té Ballkanit.

Misionari anglez shihet se e njihte miré
edhe praniné e popujve té tjeré qé jetonin né
Pashallékun e madh té Ali Pashé Tepelenés.

Ai béri fjalé pér grekét, pér vllahét, pér bull-
garét etj. Vllahét késhtu i konsideronte si
etni, kurse djepi i lashté i té paréve té tyre
ishte né anén veriore té Danubit té poshtém,
ndérsa pér gjuhén e tyre bénte té ditur se ata
e pérdornin vllahishten dhe se ata huazuan,
si thoté ai, alfabetin ilir me kuptim té alfa-
betit té shqipes. Né kété pérbérje té simbiozés
multietnike, duke u mbéshtetur, né veprén e
tij “Kérkime né Greqi”, del se ai kishte vére-
jtur edhe simbiozén shqiptaro - bullgare né
viset e sotme té Shqipérisé Jugore.

